
 
15. august 2018 

    

 

Inatsisartut suleriaasianni § 37 malillugu, immikkoortoq 1 naapertorlugu matumuuna 

Naalakkersuisunut imaattunik apeqquteqaatinik saqqummiussivunga: 

  

Naalakkersuisunut apeqqutit: 

  

1) 2018-imi aningaasanut inatsimmi immikkut ittumik angallannikkut kiffartuussinermi 

pitsanngorsaanissamut kr. 8 mio. qanoq annertutigisoq ulloq 1. juli 2018 

atorneqareerpat? 

 

2) Angallannermi pitsanngorsaatissatut aningaasaliissutit sumut atorneqassamaarpat? 

 

3) Kiffartuussinermut aningaasaliissutit pitsanngorsarnissaannut kr. 8 mio. 

immikkoortitat ukioq manna tamakkerlugit atorneqarnissaat naatsorsuutigineqarpa? 

 

4) Kiffartuussinissamik isumaqatigiissutip maanna atuuttup innuttaasunit 

kommuuninilu qinikkanit annertuumik naammagittaalliutigineqartartup 

aaqqiiviginissaa anguniarlugu Naalakkersuisut suut suliassatut pingaarnertut isigaat? 

 (Inatsisartut ilaasortaq, Anders Olsen, Siumut) 

 

 

Tunngavilersuut: 

2018-imut Aningaasanut inatsimmi konto 20.11.70-imi allassimasumi konto 72.20.05-mut 

atasunngorlugit (Kiffartuussinissamut isumaqatigiissutit) immikkut ittumik kr. 8 mio. 

Immikkoortinneqarput. Taakkualu aningaasat ukioq manna atorneqarnissaat innuttaasut 

pisariaqartilluinnarpaat, kiffartuussinerimmi pitsaanngeqaat, taamaammallu paaserusunnarpoq 

Naalakkersuisut aningaasat atorfissaannut atorniarneraat. 

 


